     Коми Республикаса Веськӧдлан котыр да Оланін вылӧ ипотечнӧй кредит сетан агентство (ОИКА) кырымалісны ӧтув удж нуӧдӧм йылысь артмӧдчӧм

  Документсӧ кырымалісны Юралысьӧс вежысь - Коми Республикаса сьӧм овмӧсса министр Владимир Тукмаков да ОИКА-са оланін вылӧ сьӧм сетӧм кузя уджмогъяс олӧмӧ пӧртысь директор Андрей Шелковый. Артмӧдчӧмлӧн шӧр мог — сетны сьӧмӧн отсӧг Коми Республикаын экономическӧй класса оланінъяс стрӧитӧм вылӧ. 

     «Артмӧдчӧм кырымалӧмыс сетӧ инӧд сы вылӧ, медым бурджыка збыльмӧдны Коми Республикаын ОИКА-лысь «Стимул» уджтас, - тӧдчӧдіс В. Тукмаков. - Сылӧн аслыспӧлӧслуныс сыын, медым сетны унджык кредитъяс эконом-класса оланін стрӧитӧм вылӧ. Ме стӧча тӧда,  мый тайӧ балалӧн бур верктуйяс, балаыс бурмӧдас Коми Республикаса олысьяслысь олӧмсӧ». 

     «Оланін вылӧ ипотечнӧй кредит сетан агентство» (ОИКА) ВАК, кодлӧн учредительнас лоӧ Россия Федерацияса Веськӧдлан котыр, кӧсйӧ сетны банкъяслы торъя мога заёмъяс оланін стрӧитысьяслы да пайӧ пырысьяслы кредитъяс сетӧм могысь, кодъяс участвуйтӧны экономическӧй класса оланін стрӧитӧмын. Коми Республикаса Веськӧдлан котыр,  ассяньыс, кӧсйысьӧ урчитны  олысьяслы олан условиеяс бурмӧдӧм могысь социальнӧй уджтас сӧвмӧдӧм вылӧ республиканскӧй сьӧмкудйысь рӧскод.

    «Стимул» уджтас, кодӧс збыльмӧдӧ ОИКА Россия Федерацияса 61 субъектлӧн мутасын, - тайӧ канму уджтас, кодӧс веськӧдӧма сы вылӧ, медым эконом-класса оланін стрӧитӧм вылӧ сетны унджык кредит. Уджтас серти кутасны уджавны кредитнӧй организацияяс (банкъяс), кодъяслӧн торъя условиеяс, да найӧ активнӧя сетӧны кредитъяс оланін стрӧитысьяслы да ньӧбысьяслы. Коми Республика мутасын артмӧдчӧмсӧ олӧмӧ пӧртӧ «Коми ипотечнӧй компания» ВАК. Кыдзи тӧдчӧдіс сылӧн медыджыд директор Наталья Бочкарева, Оланін вылӧ ипотечнӧй кредит сетан федеральнӧй агентство отсӧгӧн эконом-класса оланін стрӧитӧм кузя балаяс вермасны босьтны содтӧд кокньӧдъяс да гарантияяс.  

1629 зн.

